
गृह मंत्रालय

के न्द्रीय गृह एवं सहकारिता मंत्री श्री अमित शाह आज
के रलम के  कोल्लम में मां अमृतानंदमयी जी के  73वें

जन्मदिवस समारोह में मुख्य अतिथि के  रूप में शामिल हुए

अम्मा के  सान्निध्य में आकर संवेदनाहीन व्यक्ति के  मन में भी अम्मा और
उनके  कार्यों के  प्रति कृ तज्ञता का भाव जाग उठता है

अम्मा ने 5 दशकों से पीड़ित के  आंसू पोंछने को अपनी साधना और धर्म
बनाया है, इसीलिए उनके  जन्मदिन को भी सेवा के  रूप में ही मनाया

जाना चाहिए

प्रधानमंत्री मोदी जी के  नशामुक्त भारत के  संकल्प को अम्मा ने अपना
आशीर्वाद दिया है, उनके  आशीर्वाद से पूरा देश नशामुक्त होगा और हम

यह लक्ष्य अवश्य सिद्ध करेंगे

कोल्लम के  अत्यंत अभावग्रस्त गांव में जन्मी अम्मा ने करोड़ों लोगों के
जीवन से अभाव, दुख और अवसाद दू र किए व असंख्य जीवों के  लिए

मुक्ति का मार्ग प्रशस्त किया

अम्मा के  जीवन के  तीन हिस्से हैं - भाव, कर्म और करुणा, और मां से भी
अधिक गहरा उनका स्नेह मन को झकझोर देता है

करोड़ों लोगों को अम्मा के  स्नेह ने यह बोध कराया कि दुख में वे अके ले
नहीं  हैं, अम्मा उनके  साथ हैं

2001 के  गुजरात भूकं प के  समय अम्मा ने 1200 घर बनाकर पूरा गांव
बसा दिया, जिसकी पहचान आज 'अम्मा का गांव' के  रूप में होती है

पूजनीय अम्मा ने अपने सेवा भाव को संस्थागत रूप देकर वैश्विक
अभियान में बदल दिया, उनके  लिए सेवा दिवस कभी समाप्त नहीं  होता,

वह 365 दिन चलता रहता है

लो ऐ से हो ते हैं जि जी नि र्थ से में



बहुत कम लोग ऐसे होते हैं जिनका पूरा जीवन नि:स्वार्थ सेवा में रम जाता
है और अम्मा का पूरा जीवन नि:स्वार्थ सेवा में ही व्यतीत हुआ है

गुजरात का भूकं प हो, सुनामी हो, उत्तराखंड की आपदा हो, वायनाड का
भूस्खलन हो या कोविड की कठिनाई - हर जगह अम्मा और उनके

अनुयायियों ने सेवा का उत्कृ ष्ट उदाहरण स्थापित किया है

संयुक्त राष्ट्र  के  मिलेनियम विश्व शांति सम्मेलन और विश्व धर्म संसद जैसे
कई मंचों पर हिंदुत्व और सेवा का संदेश अम्मा ने पहुंचाया है

के न्द्रीय गृह एवं सहकारिता मंत्री श्री अमित शाह आज के रलम के  कोल्लम में मां अमृतानंदमयी जी के  73वें
जन्मदिवस समारोह में मुख्य अतिथि के  रूप में शामिल हुए।

अपने संबोधन में के न्द्रीय गृह एवं सहकारिता मंत्री श्री अमित शाह ने कहा कि अम्मा के  सान्निध्य में आकर
जीवन के  सभी दायित्वों से ऊपर मनुष्य होने का अर्थ समझ में आ जाता है। उन्होंने कहा कि असंवेदनशील
व्यक्ति के  मन में भी यहां आकर अम्मा द्वारा किए गए सेवा कार्यों के  प्रति कृ तज्ञता का भाव ही आता है। विश्व
सेवा दिनम के  दौरान अम्मा के  जन्मदिन को हम सभी मनपूर्वक मना रहे हैं क्योंकि जिन्होंने 5 दशकों से पीड़ित
के  आंसू पोंछने को अपनी साधना और धर्म बनाया है, उनके  उत्सव भी सेवा के  रूप में ही मनाए जाने चाहिएं ।  

श्री अमित शाह ने कहा कि व्यवस्थाएं  समाज को संभालती हैं लेकिन संवेदना, जिसकी प्रतिमूर्ति अम्मा हैं, समाज
को जोड़ने का काम करती है। अम्मा जैसी विभूति ही न सिर्फ  भारत बल्कि दुनियाभर के  करोड़ों लोगों को एक-
दू सरे  का दुख समझने की संवेदना औऱ ज्ञान देते हैं। विश्व के  करोड़ों लोगों को अम्मा के  आलिंगन ने एक बोध
कराया है कि अपने दुख में वो अके ला नहीं  है बल्कि अम्मा उनके  साथ हैं।

के न्द्रीय गृह मंत्री ने कहा कि 27 सितंबर, 2015, 03 अप्रैल, 2016 और 04 जून, 2023 को अम्मा से मिलने का
सौभाग्य प्राप्त हुआ। गृह मंत्री ने कहा कि आज विश्व सेवा दिनम के  दिन ही अम्मा का आशीर्वाद मिलना उनके
जीवन की बहुत बड़ी उपलब्धि है। 2001 में गुजरात में आए विनाशकारी भूकं प के  दौरान अम्मा की करुणा का
पहली बार परिचय हुआ जब उन्होंने वहां 1200 सुंदर घर बनाकर एक पूरा गांव ही बसा दिया। अम्मा ने वहां
टाउनहॉल, शिक्षा का स्थान, स्वास्थ्य सेवाओं के  लिए अस्पताल जैसी सब सुविधाएं  देकर अम्मा ने एक पूरा गांव
बसाया। आज अम्मा के  गांव के  नाम से उस गांव की पहचान बन गई है।

श्री अमित शाह ने कहा कि अम्मा के  लिए सेवा दिनम कभी समाप्त नहीं  होता क्योंकि 365 दिन उनकी सेवा
चलती रहती है। 27 सितंबर, 1953 को कोल्लम ज़िले के  परायकडवु गांव के  एक अभावग्रस्त परिवार में अम्मा
का जन्म हुआ। किसी को नहीं  पता था कि यह बच्ची करोड़ों लोगों के  जीवन में से अभाव, दुख और अवसाद को
दू र करने का कारण बनेगी और करोड़ों जीवों के  लिए मुक्ति का रास्ता प्रशस्त करेगी।

के न्द्रीय गृह एवं सहकारिता मंत्री ने कहा कि अम्मा के  जीवन को बारीकी से देखें तो इसे तीन हिस्सों में बांट
सकते हैं - भाव, कर्म और करुणा। एक सहज करुणा अम्मा के  व्यक्तित्व का आकर्षण है। जिन्हें भी अम्मा के
आलिंगन का आशीर्वाद मिला है, उन्हें पता होगा कि मां से भी अधिक स्नेह के  साथ अम्मा का आलिंगन मन को
झंझोड़कर रख देता है। हर व्यक्ति कभी न कभी जीवन में निस्वार्थ सेवा करता है लेकिन बहुत कम लोग ऐसे
होते हैं जिनका पूरा जीवन ही निस्वार्थ सेवा में रम जाता है। अम्मा का पूरा जीवन निस्वार्थ सेवा में ही व्यतीत
हुआ है। कई लोगों के  स्वभाव में सेवा का भाव होता है लेकिन बहुत कम लोग अपने सेवा के  भाव को
इंस्टीट्यूश्नलाइज़ कर सकते हैं और पूजनीय अम्मा ने अपने सेवा के  स्वभाव को न सिर्फ  इंस्टीट्यूश्नलाइज़ किया
बल्कि उसे एक वैश्विक अभियान में बदलने का काम किया।



श्री अमित शाह ने कहा कि आज देशभर में 86 अमृता विद्यालय हैं। गुजरात का भूकं प हो, सूनामी हो, उत्तराखंड
की आपदा हो, वायनाड का भूस्खलन हो या कोविड की कठिनाई हो, हर संकट में अम्मा और उनके
अनुयायियों ने सेवा का बहुत उत्कृ ष्ट उदाहरण स्थापित किया है। 10 लाख से अधिक वृक्षारोपण, स्वास्थ्य, शिक्षा
और आजीविका की भावना और इसके  साथ-साथ 101 गावों को पूरी तरह से आत्मनिर्भर बनाने की दिशा में
अम्मा ने बहुत बड़ा काम किया है। श्री शाह ने कहा कि संयुक्त राष्ट्र  के  मिलेनियम विश्व शांति सम्मेलन और विश्व
धर्म संसद जैसे कई मंचों पर हिंदुत्व और सेवा का संदेश अम्मा ने पहुंचाया है।

के न्द्रीय गृह मंत्री ने कहा कि जब भारत ने जी-20 की अध्यक्षता की तब सिविल-20 की अध्यक्षता अम्मा ने ही
की थी। अम्मा ने प्रधानमंत्री श्री नरेन्द्र मोदी जी नशामुक्त भारत के  अभियान को भी अपना आशीर्वाद दिया है
और इस आशीर्वाद से यह पूरा देश नशामुक्त होगा और यह लक्ष्य हम अवश्य सिद्ध कर सकें गे। हमारे  शास्त्रों
के  सर्वजन हिताय, सर्वजन सुखाय के  मंत्र को आत्मसात कर अम्मा अपना पूरा जीवन उसी पथ पर चली हैं।

